
YURIDIK FANLAR AXBOROTNOMASI
BЕСТНИК ЮРИДИЧЕСКИХ НАУК
REVIEW OF LAW SCIENCES
huquqiy ilmiy-amaliy jurnal

правовой научно-практический журнал

legal scientific-practical journal

2026-yil 1-son

ISSN 2181-919X

E-ISSN 2181-1148

DOI: HTTPS://DX.DOI.ORG/10.51788/TSUL.ROLS
Content
Registration

VOLUME 10 / ISSUE 1 / 2026
DOI: HTTPS://DX.DOI.ORG/10.51788/TSUL.ROLS.2025.10.1.



E-ISSN 2181-1148
ISSN 2181-919Х

2026-YIL 1-SON
VOLUME 10 

ISSUE 1 / 2026

2 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES E-ISSN 2181-1148
ISSN 2181-919Х

2026-YIL 1-SON
VOLUME 10 

ISSUE 1 / 2026

TAHRIR HAY’ATI

BOSH MUHARRIR
B. Xodjayev – Toshkent davlat yuridik universiteti rektori, yuridik fanlar 

doktori, professor 

BOSH MUHARRIR O‘RINBOSARI 
Z. Esanova – Toshkent davlat yuridik universiteti Ilmiy ishlar va 

innovatsiyalar bo‘yicha prorektori, yuridik fanlar doktori, professor 

MAS’UL MUHARRIR
O. Choriyev – Toshkent davlat yuridik universiteti Tahririy-nashriyot 

markazi direktori

TAHRIR HAY’ATI A’ZOLARI
Y. Kanyazov – Adliya vazirligi huzuridagi Yuridik kadrlarni qayta 

tayyorlash va malakasini oshirish instituti direktori, yuridik fanlar 
nomzodi

J. Tashkulov – Fanlar akademiyasi Davlat va huquq instituti boʻlim 
boshligʻi, yuridik fanlar doktori, professor

U. To‘xtasheva – Korrupsiyaga qarshi kurashish agentligi direktori 
oʻrinbosari, yuridik fanlar doktori, professor

M. Yasan – Balikesir universiteti Huquq fakulteti professori (Turkiya)
S. Ma’mun – Islam Negeri universiteti o‘qituvchisi (Indoneziya)
Sh. Asadov – O‘zbekiston Respublikasi Adliya vazirligi Yuridik ta’lim va 

sud-ekspertiza boshqarmasi boshlig‘i, yuridik fanlar doktori, professor 
I. Ergashev – Toshkent davlat yuridik universiteti Ma’muriy va moliya 

huquqi sho‘basi professori, yuridik fanlar doktori
J. Nematov – Toshkent davlat yuridik universiteti Ma’muriy va moliya 

huquqi sho‘basi professori, yuridik fanlar doktori
M. Aminjonova – O‘zbekiston Respublikasi Huquqni muhofaza qilish 

akademiyasi Qonunchilik ijrosi ustidan nazoratni tashkil etish kafedrasi 
dotsenti, yuridik fanlar doktori

M. Raximov – Toshkent davlat yuridik universiteti Tadqiqot markazi 
boshlig‘i, yuridik fanlar bo‘yicha falsafa doktori

I. Djurayev – Toshkent davlat yuridik universiteti Sud hokimiyati, 
advokatura va huquqni muhofaza qiluvchi organlar sho‘basi mudiri, 
yuridik fanlar doktori, professor

O. Narzullayev – Toshkent davlat yuridik universiteti Ekologiya huquqi 
sho‘basi professori, yuridik fanlar doktori

F. Maxmudov– Adliya vazirligi huzuridagi Yuridik kadrlarni qayta 
tayyorlash va malakasini oshirish instituti direktori o‘rinbosari, yuridik 
fanlar doktori, dotsent

M. Kadirova – Toshkent davlat yuridik universiteti Jinoyat-protsessual 
huquqi sho‘basi professor v.b., yuridik fanlar doktori

I. Yakubova – Toshkent davlat yuridik universiteti Intellektual mulk 
huquqi sho‘basi professor v.b., yuridik fanlar doktori

A. Muxamedjanov – Toshkent davlat yuridik universiteti Xalqaro huquq 
va inson huquqlari sho‘basi professori, yuridik fanlar doktori

N. Niyazova – Toshkent davlat yuridik universiteti O‘zbek tili va 
adabiyoti sho‘basi professori, pedagogika fanlari nomzodi

MUASSIS: TOSHKENT DAVLAT YURIDIK 
UNIVERSITETI

“Yuridik fanlar axborotnomasi – 
Вестник юридических наук – Review 
of law sciences” huquqiy ilmiy-amaliy 
jurnali O‘zbekiston matbuot va axborot 
agentligi tomonidan 2020-yil 22-dekabrda 
0931-sonli guvohnoma bilan davlat 
ro‘yxatidan o‘tkazilgan. 

Jurnal O‘zbekiston Respublikasi Oliy 
ta’lim, fan va innovatsiyalar vazirli gi 
huzuridagi Oliy attestatsiya komissiyasi 
jurnallari ro‘yxatiga kiritilgan.

Mualli�lik huquqlari Toshkent davlat 
yuridik universitetiga tegishli. Barcha 
huquqlar himoya langan. Jurnal material-
laridan foydalanish, tarqatish va ko‘paytirish 
muassis ruxsati bilan amalga oshiriladi.

Sotuvda kelishilgan narxda.

Nashr bo‘yicha mas’ul:
O. Choriyev

Muharrirlar: 
E. Mustafayev, 
Y. Yarmolik, 
M. Sharifova, 
Sh. Beknazarova, 
X. Yuldasheva

Musahhih:
M. Tursunov

Texnik muharrir:
U. Sapayev

Dizayner:
D. Rajapov

Tahririyat manzili:
100047. Toshkent shahar, 
Sayilgoh ko‘chasi, 35.
Tel.: (0371) 233-66-36 (1169)

Veb-sayt: review.tsul.uz
E-mail: reviewjournal@tsul.uz

Obuna indeksi: 1385.

Nashriyot litsenziyasi
№ 174625, 29.11.2023-y.

Jurnal 2026-yil 25-martda
bosmaxonaga topshirildi. 
Qog‘oz bichimi: A4. 
Shartli bosma tabog‘i: 23,5 
Adadi: 100. Buyurtma: № 46.

Bosmaxona litsenziyasi
29.11.2023 № 174626

TDYU bosmaxonasida chop etildi.
Bosmaxona manzili: 
100047. Toshkent shahri, 
Sayilgoh ko‘chasi, 37.

© Toshkent davlat yuridik universiteti



E-ISSN 2181-1148
ISSN 2181-919Х

2026-YIL 1-SON
VOLUME 10
ISSUE 1 / 2026

3YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

2026-YIL 1-SON
VOLUME 10
ISSUE 1 / 2026

УЧРЕДИТЕЛЬ: ТАШКЕНТСКИЙ 
ГОСУДАРСТВЕННЫЙ ЮРИДИЧЕСКИЙ 
УНИВЕРСИТЕТ

Ж. Ташкулов – заведующий отделом Института государства и права 
Академии наук, доктор юридических наук, профессор

У. Тухташева – заместитель директора Агентства по противодействию 

судебной экспертизы Министерства юстиции Республики Узбекистан, доктор 
юридических наук, профессор

И. Эргашев – профессор сектора административного и финансового 
права Ташкентского государственного юридического университета, доктор 
юридических наук

Ж. Нематов – профессор сектора административного и финансового пра-
ва Ташкентского государственного юридического университета, доктор юри-
дических наук

М. Аминжонова – доцент кафедры организации контроля за исполнени-
ем законодательства Правоохранительной академии Республики Узбекистан, 

YANGI FUQAROLIK KODEKSIDA “FARQLASH 
QOBILIYATI”NI MUSTAHKAMLASH ZARURIYATI

Gʻulomov Akmaljon Shukurillayevich,
Sh. Rashidov nomidagi Samarqand 

davlat universiteti professori,
yuridik fanlar nomzodi

ORCID: https://orcid.org/0000-0003-1521-3394 
e-mail: gulomovakmaljon@mail.ru

Annotatsiya. Maqolada fuqarolik huquqining subyekti sifatida fuqaro muomala layoqatining
farqlash qobiliyati bilan bogʻliqligi yuzasidan izlanishlar olib borilgan. Muallif fuqaro muomala
layoqatiga ega boʻlishining muhim shartlaridan biri uning oʻz harakatlari ahamiyatini anglash va
ularni boshqara olish qobiliyati (farqlay olish qobiliyati)ga ega boʻlishi ekanini, jismoniy shaxslar
fuqarolik-huquqiy munosabatlarda oʻz harakatlarining mazmunini tushungan, boshqargan va
ularning ahamiyatini farqlagan holda qatnashishishini ta’kidlagan. Shuningdek, fuqarolarning
muomala layoqatiga ega boʻlishida farqlash qobiliyatini  inkor qiladigan bir necha holatlarni ajratib
koʻrsatgan. Tadqiqotda Oʻzbekiston Respublikasining amaldagi Fuqarolik kodeksida aynan mana
shu farqlash qobiliyati haqida aniq norma belgilanmagani aniqlanib, bu masala  chet mamlakatlar
fuqarolik qonunchiligida qanday aks etganini ko‘rib chiqilgan. Fuqarolarning muomala layoqatini
oʻzida mustahkamlagan fuqarolik qonun hujjatlari normalari, milliy va chet el sivilist olimlarining
ilmiy-nazariy asarlari va  xulosalari qiyosiy huquqshunoslik, tahlil, induksiya hamda deduksiya metodlari
asosida o‘rganilgan. Muallif xulosada yangi Fuqarolik kodeksida muomala layoqati baholanayotgan
barcha shaxslar tavsi�lari aniq belgilab qoʻyilishi,  farqlash qobiliyati nima uchun qonunchilikda
mustahkamlanishi kerakligini ilmiy asoslab, o‘z takli�larini ilgari surgan.

Kalit soʻzlar: muomala layoqati, farqlash qobiliyati, kichik yoshdagi bolalar, toʻla hajmdagi
muomala layoqati, ruhiy kasalliklarga chalingan shaxslar, aqli zai�lik, alkogol yoki giyohvand
moddalarni suiiste’mol qilish

НЕОБХОДИМОСТЬ ЗАКРЕПЛЕНИЯ «СПОСОБНОСТИ К РАЗЛИЧЕНИЮ» 
В НОВОМ ГРАЖДАНСКОМ КОДЕКСЕ

Гуломов Акмалжон Шукуриллаевич,
кандидат юридических наук, 

профессор Самаркандского государственного
университета имени Ш. Рашидова

Аннотация. В статье исследуется взаимосвязь дееспособности гражданина как субъекта 
гражданского права со способностью к различению. Автор обосновывает, что одним из 
важнейших условий наличия у гражданина дееспособности является его способность 
осознавать значение своих действий и руководить ими (способность к различению), 

подчёркивая, что физические лица участвуют в гражданско-правовых отношениях, 
понимая содержание своих действий, управляя ими и различая их юридическое значение. 
Также выделяется ряд обстоятельств, исключающих наличие способности к различению 
при определении дееспособности граждан. В ходе исследования установлено, что в 
действующем Гражданском кодексе Республики Узбекистан отсутствует чёткая норма, 
прямо закрепляющая данную способность, в связи с чем рассматривается, каким образом 
данный вопрос урегулирован в гражданском законодательстве зарубежных государств. 
Нормы гражданского законодательства, закрепляющие дееспособность граждан, а 
также научно-теоретические труды и выводы отечественных и зарубежных цивилистов 
проанализированы с использованием методов сравнительно-правового анализа, анализа, 
индукции и дедукции. В заключение автор научно обосновывает необходимость чёткого 
определения характеристик всех лиц, в отношении которых оценивается дееспособность, в 
новом Гражданском кодексе, а также необходимость нормативного закрепления способности 
к различению, и выдвигает соответствующие предложения.

Ключевые слова: дееспособность, способность к различению, несовершеннолетние, полная 
дееспособность, лица с психическими расстройствами, умственное нарушение, злоупотребление 
спиртными напитками или наркотическими веществами

THE NECESSITY OF STRENGTHENING “DISCERNMENT CAPACITY” 
IN THE NEW CIVIL CODE

Gulomov Akmaljon Shukurillayevich,
Professor of Samarkand State University

named after Sh. Rashidov, 
Candidate of Legal Sciences 

Abstract. The article examines the relationship between a citizen’s legal capacity as a subject of 
civil law and their ability to differentiate. The author emphasizes that one of the important conditions 
for a citizen to have legal capacity is the ability to understand the signi�icance of their actions and 
manage them (the ability to distinguish) and that individuals participate in civil legal relations, 
understanding the meaning of their actions, managing them, and distinguishing their signi�icance. He 
also identi�ied several cases that negate the ability of citizens to differentiate in their legal capacity. 
The study revealed that the current Civil Code of the Republic of Uzbekistan does not specify a 
speci�ic norm regarding this ability to distinguish and examined how this issue is re�lected in the civil 
legislation of foreign countries. The norms of civil legislation, scienti�ic and theoretical works, and 
conclusions of national and foreign civilist scholars, which strengthen the legal capacity of citizens, 
were studied on the basis of comparative jurisprudence, analysis, induction, and deduction methods. In 
the conclusion, the author scienti�ically substantiated why the new Civil Code should clearly de�ine the 
characteristics of all persons whose legal capacity is assessed and why the ability to distinguish should 
be enshrined in legislation and put forward his proposals.

Keywords: legal capacity, capacity for discernment, minors, full legal capacity, persons with mental 
disorders, intellectual disabilities, abuse of alcohol or narcotic substances

Kirish
Mamlakatimizda amalga oshirilayotgan 

huquqiy islohotlardan koʻzlangan asosiy 
maqsad fuqarolarning huquqi va erkinlikla-
rini roʻyobga chiqarish, ularning orzu-inti-
lishlarini har tomonlama qoʻllab-quvvatlash, 

xavfsiz hayot kechirishini taʼminlashdir. 
Oʻzbekiston Prezidenti Sh. Mirziyoyev (2022) 
bu borada: “Inson huquq va erkinliklarini 
ishonchli himoya qilish davlatning konsti-
tutsiyaviy majburiyati sifatida belgilanishi 
lozim. Hech kimning unutishga haqqi yoʻq – 

qonun talablari va inson huquqlari biz uchun 
oliy qadriyat”, – deya taʼkidlagan. 

Maʼlumki, inson huquqlarining ishonchli 
himoyasi qonunlar, jumladan, fuqaro-
lik qonun hujjatlari orqali taʼminlanadi. 
Oʻzbekiston Respublikasi Prezidentining 
“Oʻzbekiston Respublikasining fuqarolik qo-
nunchiligini takomillashtirish chora-tadbir-
lari toʻgʻrisida”gi F–5464-sonli farmoyishida 
(President of the Republic of Uzbekistan, 
2019) fuqarolik qonunchiligi normalarini 
tizimlashtirish va uni�ikatsiya qilish, ular-
ning eng namunali xorijiy amaliyotlar bilan 
uygʻunligini taʼminlash hozirgi kuning kechik-
tirib boʻlmaydigan dolzarb masalalari sifatida 
belgilangan. 

Fuqarolik qonunchiligiga muvo�iq, huquq 
va muomala layoqati fuqarolik huquqining 
subyektini xarakterlaydigan eng muhim sifat-
lardan sanaladi. Fuqarolik kodeksi shaxsning 
huquq layoqatiga ega boʻlishi uchun qandaydir 
shartlarni oʻzida mustahkamlamaydi. Bolaning 
onadan toʻliq ajralgan va tirik holda tugʻilishi 
huquq layoqati vujudga kelishining yagona 
shartidir. Muomala layoqatı – shaxsning oʻz 
harakatlari orqali majburiyatlarni zimmasiga 
olish va huquqlarga ega boʻlish qobiliyatidir. 
Bu layoqat ikki turga boʻlinadi: huquqiy 
bitimlarni amalga oshirish va qonunga zid 
harakatlari uchun javobgarlikni oʻz zimmasiga 
olish layoqati (Helvaci, 2013). Ammo shaxs 
muomala layoqatiga ega boʻlishi uchun u bir 
qator shartlarga javob berishi kerak. 

Fuqarolarning muomala layoqatiga taʼsir 
qiladigan qator misollarni koʻrib chiqsak. 
Jumladan, yuqori qavatda yashovchi toʻrt 
yoki besh yoshli bola yuqoridan pastga qa-
rasa tushib ketishi mumkinligini biladimi? 
Ruhiy kasalliklar kasalxonasida davolana-
yotgan fuqarolarning barchasini muomalaga 
layoqatsiz deya olamizmi yoki muomalaga la-
yoqatlimi? Yoxud spirtli ichimliklarni isteʼmol 
qilish natijasida fuqaro sarxushlik holatida 
maʼlum bir harakatlarni amalga oshiradi, bi-
roq ertasi kuni xotirlay olmaydi. U sarxushlik 
holatida muomalaga layoqatsiz boʻlganmi? 

FK 121-moddasi 1-qismiga (Republic of 
Uzbekistan, 1997) koʻra, garchi muomalaga 
layoqatli boʻlsa-da, biroq bitim tuzish vaqti-
da oʻz harakatlarining ahamiyatini tushuna 
olmaydigan yoki ularni boshqara olmaydigan 
holatda boʻlgan fuqaro tomonidan tuzilgan 
bitim shu fuqaroning yoki huquqlari yoxud 
qonun bilan qoʻriqlanadigan manfaatlari bun-
day bitimni tuzish natijasida buzilgan boshqa 
shaxslarning daʼvosi boʻyicha sud tomonidan 
haqiqiy emas deb topilishi mumkin.

Yoinki, “Suyunchi” �ilmidagi Anzirat bu-
vining nabiralari oʻz harakatlarining farqiga 
yetganlarida oʻsha yerda futbol oʻynagan 
boʻlarmidi? 

Yuqorida keltirilgan misollardan 
koʻrinadiki, bu yerda shaxsning muomalaga 
layoqatsizlik holati oʻrtaga chiqmoqda va 
ular sodir etgan harakatlarining farqiga bor-
maydi. Jismoniy shaxslar fuqarolik-huquqiy 
munosabatlarda oʻz harakatlarining maz-
munini tushungan, boshqargan va ularning 
ahamiyatini farqlagan holda qatnashadilar 
(keyingi oʻrinlarda “farqlash qobiliyati” deb 
yuritiladi).  

Farqlash qobiliyati – insonning aql va 
mantiqqa muvo�iq harakat qilish qobiliya-
tidir. Boshqacha aytganda, bu insonning oʻz 
xatti-harakati oqibatlarini oldindan koʻra 
bilish va shunga tayanib harakat qilish qobi-
liyatidir (Oğuzman & Barlas, 2022, p. 177). 
Farqlash qobiliyatiga ega boʻlmagan shaxs 
tomonidan tuzilgan bitim mutlaqo haqiqiy 
emas (Helvaci, 2013, p. 585). Bundan tash-
qari, taʼkidlash lozimki, bitim haqiqiy boʻlishi 
uchun inson faqat farqlash qobiliyatiga ega 
boʻlishi yetarli emas; shuningdek, u voyaga 
yetgan, muomala layoqati cheklanmagan 
boʻlishi kerak (Oğuzman & Barlas, 2022, p. 177). 
Farqlash qobiliyati yaxshini yomondan, 
toʻgʻrini notoʻgʻridan ajrata olish kuchidir.

Metodlar
Mazkur mavzuni oʻrganishda fuqarolar-

ning muomala layoqatini oʻzida mustahkam-
lagan fuqarolik qonun hujjatlari normalari, 
bu masalada vatanimiz va chet el sivilist 

olimlarining ilmiy-nazariy asarlari va ular-
ning mazkur masala yuzasidan xulosalari 
hamda qiyosiy huquqshunoslik, tahlil, induk-
siya va deduksiya metodlaridan maqsadli 
foydalanildi.

Natijalar
Oʻzbekiston Respublikasining amaldagi 

Fuqarolik kodeksida farqlash qobiliyati haqi-
da aniq norma belgilanmagan. Chet mamla-
katlar fuqarolik qonunchiligida bu masalaga 
alohida eʼtibor qaratilganini koʻrish mumkin. 
Masalan, Turkiya Fuqarolik kodeksining 
10- va 13-moddalarida shaxsning muomala 
layoqatiga ega boʻlishining uch sharti haqida 
toʻxtalib oʻtilgan: farqlash qobiliyatiga ega 
boʻlish; voyaga yetish (maʼlum bir yoshga 
toʻlish, nikoh tuzish, emansipatsiya); muoma-
la layoqati cheklab qoʻyilmagan boʻlishi kerak 
(Republic of Turkey, 2001, p. 2).

Xoʻsh, nima uchun farqlash qobiliyati 
qonunchilikda mustahkamlanishi kerak? Muo-
mala layoqatiga ega boʻlishning eng muhim 
shartlaridan biri farqlash qobiliyatiga ega 
boʻlishdir. Agar kishi farqlash qobiliyatiga 
ega boʻlmasa u voyaga yetgan boʻlishiga qa-
ramay umuman muomalaga layoqatsiz shaxs 
hisoblanadi. Shuningdek, agar shaxs farqlash 
qobiliyatiga ega boʻlsa, voyaga yetmagan taq-
dirda ham baʼzi bitimlarni amalga oshirishi 
natijasida huquq va majburiyatlarning egasi 
boʻlishi mumkin. Masalan, FKning 27-mod-
dasi ikkinchi qismiga koʻra, oʻn toʻrt yoshdan 
oʻn sakkiz yoshgacha boʻlgan voyaga yetma-
ganlar ota-onalari, farzandlikka oluvchilar 
va homiylarining roziligisiz quyidagilarni 
mustaqil ravishda amalga oshirishga haqli 
(Republic of Uzbekistan, 1997):

1) oʻz ish haqi, stipendiyasi va boshqa 
daromadlarini tasarruf yetish;

2) fan, adabiyot yoki sanʼat asarining, 
ixtironing yoxud oʻz intellektual faoliyatining 
qonun bilan qoʻriqlanadigan boshqa natijasi 
mualli�i huquqini amalga oshirish;

3) qonunga muvo�iq kredit muassasa-
lariga omonatlar qoʻyish va ularni tasarruf 
yetish;

4) mayda maishiy bitimlarni hamda bosh-
qa bitimlarni tuzish.

FKning 22-moddasiga koʻra, fuqaroning 
oʻz harakatlari bilan fuqarolik huquqlariga 
ega boʻlish va ularni amalga oshirish, oʻzi 
uchun fuqarolik burchlarini vujudga keltirish 
va ularni bajarish layoqati (muomala layoqa-
ti) u voyaga yetgach, yaʼni oʻn sakkiz yoshga 
toʻlgach toʻla hajmda vujudga keladi. Mazkur 
normada toʻla hajmda muomala layoqatini 
nazarda tutgan holda uni ham qamrab olish 
doirasi qisqartirib bayon etilgan. Yaʼni toʻla 
hajmda muomala layoqati fuqaro faqat 18 
yoshga toʻlishi bilan sodir boʻlmaydi. Shu-
ningdek, normada farqlash qobiliyati haqida 
soʻz ham yuritilmagan. Toʻliq muomala 
layoqati – fuqaroning oʻz harakatlari orqali 
qonun bilan ruxsat etilgan har qanday mulkiy 
va shaxsiy nomulkiy huquqlariga ega boʻlish, 
ularni amalga oshirish, har qanday majburi-
yatlarni oʻz zimmasiga olish hamda bajarish, 
yaʼni oʻzining huquqiy layoqatini toʻliq amal-
ga oshirish qobiliyatidir (Oğuzman & Barlas, 
2013, p. 105). Muomala layoqati ruhiy yetuk-
lik darajasiga bogʻliq boʻlib, bu oʻz navbatida 
yosh va ruhiy salomatlik bilan belgilanadi 
(Republic of Turkey, 2001, p. 30).

Voyaga yetish, yaʼni 18 yoshga toʻlish 
va muomalaga layoqatining cheklab 
qoʻyilmaganligi muomala layoqatiga ega 
boʻlishning obyektiv shakli boʻlsa, farqlash 
qobiliyatiga ega boʻlish esa tabiiy, biologik 
yoki psixologik jihatdan muomala layoqa-
tini qoʻlga kiritishning subyektiv shartidir 
(Republic of Turkey, 2001, p. 212). Bu shart 
huquq subyektlarining huquqiy munosabat-
larda oʻz zimmalariga shaxsan javobgarlikni 
olish holatini belgilab beradi. Shu sababli 
yangi Fuqarolik kodeksida “Fuqarolarning 
muomala layoqati” nomi ostida alohida mod-
da mavjud boʻlishi va uning birinchi qismi 
quyidagi mazmunda bayon etilishi kerak: 
“Fuqaroning oʻz harakatlari bilan fuqarolik 
huquqlariga ega boʻlish va ularni amalga 
oshirish, oʻzi uchun fuqarolik burchlarini 
vujudga keltirish va ularni bajarish layoqati 

muomala layoqati hisoblanadi. Fuqarolar-
ning muomala layoqati farqlash qobiliyatiga 
ega boʻlgach hamda voyaga yetgach vujudga 
keladi”. 

Muhokama
Farqlash qobiliyati – insonning oqilona va 

mantiqiy tarzda harakat qilish qobiliyatidir, 
boshqacha aytganda, bu insonning oʻz hara-
katlari oqibatlarini oldindan koʻra bilish va 
oldindan koʻra bilishni talab qiladigan tarzda 
harakat qilish qobiliyatidir.

Fuqarolarning muomala layoqatiga ega 
boʻlishida quyidagilarni farqlash qobiliyatini  
inkor qiladigan holatlar sifatida koʻrsatish 
mumkin:

1. Kichik yoshdagi bolalar. Kichik yoshdagi 
bolalar deganda 14 yoshgacha boʻlganlar 
nazarda tutiladi. I. Zokirovning (2006, p. 85) 
�ikricha, oʻn toʻrt yoshgacha boʻlgan voyaga 
yetmaganlar (kichik yoshdagi bolalar) toʻla 
ravishda muomalaga layoqatsiz hisoblana-
dilar. Oʻn toʻrt yoshgacha boʻlgan voyaga yet-
maganlar uchun bitimlarni ularning nomidan 
ota-onalari, farzandlikka oluvchilari yoki va-
siylari tuzadilar. H. Rahmonqulovning (1997, 
p. 118) �ikricha, voyaga yetmagan fuqarolar 
uchun fuqarolik huquqlarini keltirib chiqa-
rish, yaʼni ularga ega boʻlish va ularni amalga 
oshirish, majburiyatlarni olish va ularni ba-
jarishga oid yuridik ahamiyatga ega boʻlgan 
harakatlarni voyaga yetmaganlar nomidan 
ularning qonuniy vakillari amalga oshiradilar. 
Masalan, kichik yoshdagi bolani operatsiya 
qilish uchun zarur ruxsatnoma qonuniy vakil 
tomonidan beriladi. Bundan asosiy maqsad 
ularning huquqlarini himoya qilishdir. Bun-
dan tashqari, vakillar qonunga muvo�iq kichik 
yoshdagi bolalar yetkazgan zarar uchun ham 
javobgar boʻladilar. Farqlash qobiliyatiga ega 
boʻlmagan shaxs tomonidan tuzilgan qonuniy 
bitim mutlaqo haqiqiy emas.  

2. Ruhiy kasalligi mavjud shaxslar. Ruhiy 
kasallik deganda insonning hissiy, psixolo-
gik va ijtimoiy farovonligiga taʼsir qiluvchi 
turli holatlar tushuniladi. Ular yoshi, jinsi 
yoki kelib chiqishidan qatʼi nazar, har kim-

ga taʼsir qilishi mumkin va koʻpincha ular 
oʻzlarini boshqarishlari uchun professional 
kasb egalarining aralashuvi talab qilinadi. 
Ruhiy kasal kishi oʻz harakatlarini boshqara 
olmagani sababli farqlash qobiliyatiga ham 
ega boʻlmaydi. Shu sababli ruhiy kasallik 
amaldagi Fuqarolik kodeksiga (Republic of 
Uzbekistan, 1997) muvo�iq  fuqaroni muoma-
laga layoqatsiz deb topish asoslaridan sana-
ladi (30-modda). Shaxsan amalga oshirilishi 
kerak boʻlgan huquqlarni amalga oshirish 
toʻgʻrisida qaror qabul qilish vakolati faqat 
huquq egasiga tegishli boʻlib, baʼzi hollarda 
huquq egasi zarar koʻrishi mumkin. Masalan, 
ruhiy kasallik tufayli farqlash qobiliyatiga ega 
boʻlmagan shaxs turmush oʻrtogʻidan ajralish 
toʻgʻrisida qaror qabul qilish huquqiga ega 
emas. Biroq agar turmush oʻrtogʻi xiyonat 
qilsa, ruhiy kasal shaxsning qonuniy vakili 
(vasiysi) uning nomidan ajralish toʻgʻrisida 
ish qoʻzgʻatishi mumkinligi qabul qilinadi. 
Xuddi shunday, agar er farqlash qobiliyatiga 
ega boʻlmagan ayolga juda yomon munosa-
batda boʻlsa, ayolning qonuniy vakili ajralish 
toʻgʻrisida ish qoʻzgʻatish vakolatiga ega ekan-
ligini qabul qilish kerak.

3. Aqli zai�lik (tugʻilishdan, halokat nati-
jasida, qarichilik).  Ruhiy kasallik bilan birga, 
aqli zai�lik ham farqlash qobiliyatini inkor 
qiladigan omil sifatida nazarda tutiladi. Aqli 
zai�lik ruhiy kasallikdan farqli ravishda 
bir kasallik sifatida emas, balki maʼlum bir 
hodisa natijasida yoki keksalik sabab aqliy 
qobiliyatning zai�lashuvidan kelib chiqishi 
mumkin. 

4. Sarxushlik oqibatida. Sarxushlik vaq-
tinchalik oʻtib ketadigan holat boʻlib, spirtli 
ichimliklar yoki psixotrop moddalarni sui-
iste’mol qilish ongli ravishda harakat qilish 
qobiliyatining yoʻqotilishiga sabab boʻladi. Bu 
farqlash qobiliyatini yoʻqotishdan tashqari, 
manfaatdor shaxslarning arizasiga koʻra, 
FKga muvo�iq fuqaroning muomala layoqati-
ni cheklashga  ham sabab boʻladi (31-modda).

5. Oʻxshash sabablar. Farqlash qobiliyatini 
yoʻqotishga yuqorida keltirilgan sabablarni 

tugallangan deb hisoblamaslik kerak. Ularga 
oʻxshash sabablar ham farqlash qobiliyatini 
inkor qilishi mumkin (Sukhanov, 2023, 
p. 223). Jumladan, kuchli taʼsir qiluvchi dori-
larga bogʻliqlik, olgan yomon xabar natijasida 
shaxsning shok holatiga tushishi, epiliptik 
tutilish kabilarni misol sifatida taʼkidlash 
mumkin. 

Xulosa
Yuqoridagilardan kelib chiqib, “Fuqaro-

larning muomala layoqati” nomi bilan kiritish
taklif qilinayotgan moddaning ikkinchi, uchin-
chi va toʻrtinchi qismlari sifatida quyidagi 
normalarni kiritish lozim: 

Yoshining kichikligi, ruhiy kasalligi, aqli 
zai�ligi, sarxushligi yoki shunga oʻxshash ho-

latlar tufayli farqlash qobiliyatidan mahrum 
boʻlmagan har bir shaxs ushbu kodeksga mu-
vo�iq farqlash qobiliyatiga ega.

Farqlash qobiliyatiga ega va muomala 
layoqati cheklanmagan voyaga yetgan shaxs 
muomala layoqatiga ega.

Shaxs toʻla muomala layoqatiga 18 yoshga 
toʻlgach, nikoh va emansipatsiya asosida ega 
boʻladi.

Yangi Fuqarolik kodeksida muomala 
layoqati, farqlash qobiliyati, toʻla muomala 
layoqatiga ega shaxslar, muomala layoqati 
cheklangan shaxslar (qonun yoʻli bilan va 
sud qarori asosida), muomalaga layoqatsiz 
shaxslar tavsi�larini aniq belgilab qoʻyish 
maqsadga muvo�iqdir.

